
		1. Տարածքային կառավարման և ենթակառուցվածքների նախարարություն
	15.09.2020թ.
N ԳՍ/21.1/23897

	1. [bookmark: N_1133-Ն_23][bookmark: N_1133-Ն_24]Նախագծով կատարվող լրացմամբ Հայաստանի Հանրապետության շրջակա միջավայրի նախարարին հանձնարարվում է կազմակերպել ՀՀ կառավարության 2021 թվականի հուլիսի 8-ի N1133-Ն որոշման N8 հավելվածով նախատեսված գնման առարկաների սեփականության իրավունքով տրամադրումը «Սևան ազգային պարկ» պետական ոչ առևտրային կազմակերպությանը, սակայն պարզ չէ, թե ինչու՞ է նախագծի հիմնավորմամբ առաջարկվում գնման առարկաների անհատույց, անժամկետ օգտագործման պայմանագրի կնքումը, հանձնման-ընդունման և գույքի հաշվառումը կատարել անմիջապես «Սևան ազգային պարկ» պետական ոչ առևտրային կազմակերպության հաշվեկշռում։  Ի՞նչ կապ ունի գնման առարկաների սեփականության իրավունքով տրամադրումը գնման առարկաների անհատույց, անժամկետ օգտագործման պայմանագրի կնքման հետ։
Պարզ  չէ նաև, թե ո՞ր օրենքի հիման վրա է ՀՀ կառավարության 2021 թվականի հուլիսի 8-ի N 1133-Ն որոշման N8 հավելվածով նախատեսված գնման առարկաների սեփականության իրավունքը տրամադրվում փոխանցվում պետական ոչ առևտրային կազմակերպությանը։
Գտնում ենք, որ պետք է հաշվի առնել «Պետական ոչ առևտրային կազմակերպությունների մասին» և «Գնումների մասին» ՀՀ օրենքների պահանջները։
2. Նախագծի հիմնավորման համաձայն՝ «Օրենքով սահմանված կարգով ձեռք բերված գույքը ՀՀ շրջակա միջավայրի նախարարությունը պետք է տրամադրի «Սևան» ԱՊ» ՊՈԱԿ-ին՝ նվիրատվության կարգով։ Հաշվի առնելով, որ տվյալ դեպքում ձեռք բերված տեխնիկայի գրանցման հետ կապված ծախսերը կրկնապատկվում են, ինչպես նաև ավելանում են փաստաթղթավորման հետ կապված ժամկետները, առաջարկվում է գնման առարկաների անհատույց, անժամկետ օգտագործման պայմանագրի կնքումը, հանձնման-ընդունման և գույքի հաշվառումը կատարել անմիջապես «Սևան ազգային պարկ» պետական ոչ առևտրային կազմակերպության հաշվեկշռում»։ 
Տվյալ պարգայում պարզ չէ, թե ինչպե՞ս և ի՞նչ իրավական հիմքով է ՊՈԱԿ-ը պետության կողմից ձեռք բերված գույքն ընդունելու իր հաշվեկշիռ։
  Բացի այդ, գտնում ենք, որ գնման առարկա հանդիսացող գույքը պետք է ընդունվի և հաշվառվի այն պետական մարմնի հաշվեկշռում, ով կատարում է պետական գնումը, իսկ գույքի հետագա ճակատագիրը պետք է որոշվի օրենսդրության պահանջներին համապատասխան։
Ընդ որում, պետության կողմից ՊՈԱԿ-ին սեփականության կամ անժամկետ և անհատույց օգտագործման իրավունքով գույք հանձնելիս ամրացնելիս պետք է առաջնորդվել «Պետական ոչ առևտրային կազմակերպությունների մասին» ՀՀ օրենքով։
3. Միաժամանակ առաջարկում ենք Նախագծի հիմնավորման մեջ ներառել առանձին պարբերություն՝  «Կապը ռազմավարական փաստաթղթերի հետ»։
	Մասանակի է ընդունվել
1.  Նախագծի հինավորման մեջ կատարվել է համապատասխան շտկում։ Միաժամանակ, պետական գույքի կառավարման կոմիտեի կողմից տրամադրված կարծիքը հիմնավորված չէ օրենսդրության հղումներով, և հարցադրումները խնդրի լուծում չեն առաջարկում։ Որոշման նախագծի ընդունման նպատակը նախագծի հիմնավորման մեջ հստակ ձևակերպված է։
Որոշման նախագիծը չի առնչվում «Գնումների մասին» ՀՀ օրենքի պահանջներին։












Մասնակի է ընդունվել
[bookmark: _GoBack]2. Որոշման նախագծի շրջանառության նպատակներից է նաև տեխնիկայի գրանցման հետ կապված ծախսերի կրճատումը և վերջնական շահագործողի հաշվեկշռում հաշվառելը։ Հիմնավորման մեջ կատարվել է համապատասխան շտկում։ Միաժամանակ, որոշման նախագծում տարընթերցումներից խուսափելու համար խմբագրվել է Կառավարության 2021 թվականի հուլիսի 8-ի N1133-Ն որոշման մեջ առաջարկվող լրացման՝ 1.1 կետի ձևակերպումը։ 










Ընդունվել է

	2. Ֆինանսների նախարարություն
	17.09.2020թ
N 01/8-1/14884

	1.Նախագծով առաջարկվում է ՀՀ կառավարության 2021 թվականի հուլիսի 8-ի N1133-Ն որոշմամբ Սևանա լճի շրջակայքում ջրածածկման ենթակա տարածքներում անտառմաքրման աշխատանքներն իրականացնելու նպատակով ձեռք բերվող գույքը սեփականության իրավունքով տրամադրել «Սևան ազգային պարկ» պետական ոչ առևտրային կազմակերպությանը:
Այս կապակցությամբ նշենք, որ ՀՀ վարչապետի աշխատակազմում 2021 թվականի սեպտեմբերի 6-ին կայացած ՀՀ շրջակա միջավայրի նախարարության 2022 թվականի պետական բյուջեի հայտով առկա խնդիրների մասին խորհրդակցության NՂԱ/02-2021 արձանագրության 1-ին կետի 1-ին ենթակետով առաջարկվել է ներկայացնել համեմատական հաշվարկ-հիմնավորումներ Սևանա լճի ջրածածկ անտառտնկարկների մաքրման աշխատանքները նախարարության կողմից համապատասխան տեխնիկական միջոցների ձեռքբերման միջոցով իրականացնելու և նշված ծառայությունը մրցութային կարգով կազմակերպությանը պատվիրակելու միջև: Հետևաբար հաշվի առնելով, որ դեռևս հստակեցված չէ վերոնշյալ աշխատանքներն ամբողջությամբ «Սևան ազգային պարկ» ՊՈԱԿ-ի կողմից իրականացնելու փաստը, առաջարկում ենք պետական գույքի կառավարման արդյունավետության նկատառումներից ելնելով քննարկել գույքի անհատույց օգտագործման իրավունքով փոխանցման տարբերակը:
	Չի ընդունվել
Շրջակա միջավայրի նախարարությունը, հանդիսանալով գործադիր իշխանության մարմին, չի հանդիսանալու Կառավարության 2021 թվականի հուլիսի 8-ի N 1133-Ն որոշման N8 հավելվածով ձեռք բերվող գույքի օգտագործողը, այլ նրա ենթակայության գործող «Սևան ազգային պարկ» ՊՈԱԿ-ը։ Քանի որ շրջակա միջավայրի նախարարությունը, միակողմանի (մասնակի) հրաժարվել է մրցութային կարգով ընտրված կազմակերպության հետ 2019 թվականի սեպտեմբերի 2-ի կնքված «Պետության կարիքների համար կապալային աշխատանքների կատարման պետական գնման» NՇՄՆ-ԲՄ-ԱՇՁԲ-19/01 պայմանագրից՝ մաքրման աշխատանքները ոչ պատշաճ կատարելու պատճառով,  հետևաբար, անկախ համեմատական հաշվարկ-հիմնավորումների առկայություներից, վերոնշյալ աշխատանքների պատշաճ և սահմանված ժամկետներում կատարելու համար նպատակահարմար է Կառավարության 2021 թվականի հուլիսի 8-ի N 1133-Ն որոշման N8 հավելվածով ձեռք բերվող գույքի սեփականության իրավունքով հանձնումը շրջակա միջավայրի նախարարության «Սևան ազգային պարկ» ՊՈԱԿ-ին։



